Бо қарори Раёсати

Бонки миллии Тоҷикистон

аз 12  апрели соли 2018, №52

тасдиқ шудааст

ИЛОВАҲО БА ТАРТИБИ ГИРИФТАНИ 

ИҶОЗАТНОМА БАРОИ ФАЪОЛИЯТИ ОПЕРАТОРИ НИЗОМИ ПАРДОХТӢ

Ба Тартиби гирифтани иҷозатнома барои фаъолияти оператори низоми пардохтӣ иловаҳои зерин ворид карда шаванд:

1. Бандҳои 41, 42, 43 ва 44 бо мазмуни зерин илова карда шаванд:
“41. Оператори низоми пардохтӣ, ки дар давлати хориҷӣ ба қайд гирифта шудааст, вазифадор аст дар муҳлати се моҳ пас аз гирифтани иҷозатнома намояндагӣ ё филиали худро дар Ҷумҳурии Тоҷикистон кушояд. Намояндагӣ ё филиали оператори низоми пардохтӣ ба Бонки миллии Тоҷикистон ҳисоботи дархостшавандаро ҳар рӯз, ҳар моҳ ва ҳар семоҳа пешниҳод менамояд.

42. Оператори низоми пардохтӣ, ки интиқоли фаромарзии маблағҳоро анҷом медиҳад, бо мақсади пешгирӣ намудани хавфҳои молиявӣ ва таъмини кафолати уҳдадориҳои молиявӣ дар назди иштирокчиёни низоми пардохтӣ бояд иҷрои на камтар аз як шартҳои зеринро таъмин намояд: 

· дар суратҳисоби муросилотие, ки иштирокчӣ нишон додааст ҷойгир намудани амонати суғуртавии ҳатмӣ дар ҳаҷме, ки гардиши миёнаи ҳаррӯзаро аз рӯйи ҳамаи амалиётҳои иҷрошаванда мепӯшонад (моҳона/семоҳа/солона дар мувофиқа). Ҳангоми аз ҷониби оператор иҷро нашудан ё номувофиқ иҷро шудани уҳдадориҳо, маблағҳои амонати суғуртавӣ аз ҷониби иштирокчӣ барои қонеъ гардонидани талаботҳо бо ҳамин уҳдадориҳо истифода мешаванд. Ҳангоми бо ташаббуси оператор ё иштирокчӣ қатъ гардидани шартномаи пешниҳоди хизматрасониҳои интиқоли маблағҳо бе кушодани суратҳисоб, маблағҳои амонати суғуртавӣ бо тартиб ва муҳлатҳои тибқи муносибатҳои шартномавӣ пешбинигардида, ба оператор баргардонида мешаванд; 

· пешниҳод намудани кафолати бонке, ки рейтинги қарзии байналмилалии сатҳи маблағгузорӣ – на поёнтар аз дараҷаи «BBB»-ро дорад, ки аз ҷониби агентии рейтингии Standard & Poor's (ИМА), ё на поёнтар аз дараҷаи «Baa»  аз тарафи Moody's Investors Service (ИМА) ё на поёнтар аз дараҷаи «BBB» аз тарафи  Fitch - IBCA (ИМА) дода шудааст. 

Кафолати бонкӣ ҳамчунин метавонад аз ҷониби бонке пешниҳод гардад, ки оператори низоми пардохтӣ ба ҳисоб рафта, барои гузаронидани  амалиётҳои бонкӣ иҷозатнома дорад.  Бо вуҷуди ин, бонки кафолатдиҳанда бояд рейтинги қарзии байналмилалии дараҷаи маблағгузорӣ – на поёнтар аз дараҷаи «BBB» дошта бошад, ки аз ҷониби агентии рейтингии Standard & Poor's (ИМА), ё на поёнтар аз дараҷаи «Baa» аз ҷониби Moody's Investors Service (ИМА) ё на поёнтар аз дараҷаи «BBB» аз ҷониби  Fitch - IBCA (ИМА) дода шудааст.  Оператори низоми пардохтӣ бояд ба Бонки миллии Тоҷикистон ҳуҷҷатҳоеро пешниҳод намояд, ки мавҷудияти рейтинги қарзии бонки кафолатдиҳандаро тасдиқ менамоянд. Ҳангоми паст шудани рейтинги бонки кафолатдиҳанда (поёнтар аз сатҳи дар ибтидо қайдгардидаи рейтинги қарзии сатҳи маблағгузорӣ), оператори низоми пардохтӣ бояд дар муҳлати 30 рӯзи тақвимӣ кафолатро иваз кунад ё онро дар доираи шартҳои сархати якум ё сеюми банди мазкур таъмин намояд. 

Ташкилоти қарзӣ ҳуқуқ дорад, ки (агар ҳангоми кор бо оператори низоми пардохтӣ ҳамаи хавфҳои вобастабуда баҳогузорӣ шуда бошад) кафолати бонкиро талаб накунад, агар оператори низоми пардохтӣ (ё ширкати асосии гуруҳ, ки ба он оператори низоми пардохтӣ тааллуқ дорад ва назоратро нисбат ба оператори низоми пардохтӣ тибқи меъёрҳои стандартҳои ҳисоботҳои молиявии байналмилалӣ амалӣ менамояд) рейтинги қарзии байналмилалии сатҳи маблағгузорӣ – на поёнтар аз дараҷаи «BBB» дошта бошад, ки аз ҷониби агентии рейтингии Standard & Poor's (ИМА) ё на поёнтар аз дараҷаи «Baa» аз ҷониби  Moody's Investors Service (ИМА) ё на поёнтар аз дараҷаи «BBB» аз ҷониби  Fitch - IBCA (ИМА) дода шудааст. Оператор бояд ба Бонки миллии Тоҷикистон ҳуҷҷатҳоеро пешниҳод намояд, ки мавҷудияти рейтинги қарзии дараҷаи заруриро тасдиқ менамоянд. Ҳангоми паст шудани рейтинг (поёнтар аз сатҳи дар ибтидо қайдгардидаи рейтинги қарзии сатҳи маблағгузорӣ), оператори низоми пардохтӣ (ё ширкати асосии гуруҳ, ки ба он оператори низоми пардохтӣ тааллуқ дорад ва назоратро нисбат ба оператори низоми пардохтӣ тибқи меъёрҳои стандартҳои ҳисоботҳои молиявии байналмилалӣ амалӣ менамояд) бояд дар муҳлати 30 рӯзи тақвимӣ кафолатро иваз кунад ё онро дар доираи шартҳои сархати якум ё сеюми банди мазкур таъмин намояд;

· суғуртаи интиқоли маблағҳо, ки тавассути низоми интиқоли маблағҳои худ дар ҳудуди Ҷумҳурии Тоҷикистон бо роҳи бастани шартномаи суғурта бо ширкатҳои суғуртавии Ҷумҳурии Тоҷикистон гузаронида мешавад, ки дар он фоидагиранда иштирокчии низоми пардохтӣ ба ҳисоб меравад, агар тартиби дигаре аз ҷониби иштирокчӣ бо шартҳои мутақобилан судманд бо оператор дар шартномаҳои дуҷониба пешбинӣ нашуда бошад. Шартномаи суғурта бо ҳар як иштирокчӣ алоҳида баста мешавад ва бояд пардохти маблағи суғуртавиро ба фоидагиранда пешбинӣ намояд, ки барои пӯшонидани уҳдадориҳои молиявии оператори низоми интиқоли маблағҳо ҳангоми ба амал омадани ҳолати суғуртавӣ кифоя бошад.

43. Маконе, ки дар он маҷмааи барномавию техникии оператори низоми пардохтии дар Ҷумҳурии Тоҷикистон бақайдгирифта истифода мешавад, бояд кори боэътимоди ҳамаи бизнес – равандҳои марбут ба пешниҳоди хизматрасониҳоро оид ба фаъолияти низоми пардохтӣ таъмин карда, ба талаботҳои асосии зерин мутобиқат намояд: 

· алоҳидагӣ (дар дохили бино дар ҷои аз дигар қисмҳои он бо девор ҷудокарда, ки даромадгоҳи алоҳида дорад);  

· мавҷудияти қулфҳои боэътимоди автоматӣ;

· мавҷудияти низоми огоҳикунии оташнишонӣ ва муҳофизатӣ, ё мавҷудияти муҳофизони шабонарӯзӣ ё воситаҳои мушоҳида, ки ба имконияти воридшавии беназорати шахсони бегона  ба утоқ роҳ надода, ҳифзу нигоҳдории захираҳои ҳимояшавандаро дар утоқ таъмин менамоянд;

· дастрасии кормандон ба утоқ бояд тибқи уҳдадориҳои вазифавӣ қатъӣ риоя карда шавад;

· мавҷудияти воситаҳои хунуккунанда ва нигоҳдории ҳарорати кории зарурӣ барои маҷмааи дастгоҳӣ-барномавӣ;

· мавҷудияти манбаъҳои барқтаъминкунии алтернативӣ, ки метавонанд кори мунтазамро таъмин намоянд.

Нишонии ҳуқуқии оператори низоми пардохтие, ки дар Ҷумҳурии Тоҷикистон ба қайд гирифта шудааст, бояд бо макони ҷойгиршавии воқеии идоракунии низоми пардохтӣ мутобиқат кунад.

44. Бо мақсади пешгирӣ намудани хавфҳои амалиётӣ оператори низоми пардохтие, ки ҳисоббаробаркуниҳоро тавассути кортҳои пардохтӣ амалӣ менамояд, бояд оид ба аудити маҷмааи дастгоҳӣ- барномавӣ бо ҷалби аудиторони дорои  сертификати барномаҳои сертификатсиякунонии байналмилалӣ хулоса пешниҳод намояд.”.

2. Ба банди 5 сархати сеюм бо мазмуни зерин илова карда шавад:

“- ҳисоботи молиявӣ дар шакли нусха бо хулосаи аудитории се соли охир пешниҳод карда мешавад. Агар шахси ҳуқуқӣ камтар аз се сол фаъолият намояд, он гоҳ нусхаи ҳисоботи молиявӣ дар таърихи охирини ҳисоботӣ пешниҳод мегардад. Ҳисоботи молиявӣ бояд устувории фаъолияти шахси ҳуқуқиро нишон диҳад.”.

3. Бандҳои 71, 72 ва 73 бо мазмуни зерин илова карда шаванд:

“71.  Дар қоидаҳои низоми пардохтӣ дар қисмате, ки низоми идоракунии хавфҳоро нишон медиҳад, иловатан ҳамаи хавфҳои ба фаъолияти низоми пардохтӣ вобастабуда ва чораҳои барои идоракунии хавфҳои мазкур истифодашаванда бояд номбар карда шавад.

72.  Дар қоидаҳои низоми пардохтии оператори низоми пардохтӣ, ки интиқоли маблағҳои фаромарзиро амалӣ менамояд, талаботҳои санадҳои меъёрии ҳуқуқии Бонки миллии Тоҷикистон дар соҳаи танзими асъор ва назорати асъор бояд пешбинӣ ва ба таври қатъӣ риоя карда шаванд.

73. Ҳангоми ба вуҷуд омадани баҳсҳо бо иштирокчиёни низоми пардохтӣ механизми ҳалли баҳсҳо дар шартномаи байни тарафҳо пешбинӣ карда шавад.”.   

4. Банди 141 бо мазмуни зерин илова карда шавад:


“141. Бонки миллии Тоҷикистон бо мақсади қабул намудани қарори зарурӣ мутобиқи Тартиби мазкур ҳуқуқ дорад аз шахсони ҳуқуқӣ барои муайян намудани маълумотҳое, ки дар ҳуҷҷатҳои ба Бонки миллии Тоҷикистон пешниҳодгардида нишон дода шудаанд ё вобаста ба ҳуҷҷатҳои пешниҳоднагардида, бинобар сабаби дар давлати хориҷӣ мавҷуд набудани расмиёти додани онҳо, пешниҳоди иттилоот ё тавзеҳоти иловагиро талаб намояд.”.

5. Банди 251 бо мазмуни зерин илова карда шавад:

“251. Иҷозатномаи оператори низоми пардохтӣ дар ҳолатҳои зерин бозхонд карда мешавад:

· дар асоси аризаи оператори низоми пардохтӣ;

· дар ҳолатҳои пешбининамудаи қисми 1 моддаи 30 Қонуни Ҷумҳурии Тоҷикистон “Дар бораи хизматрасониҳои пардохтӣ ва низоми пардохтӣ” (талаботи Қонуни зикргардида, қонунҳо, санадҳои меъёрии ҳуқуқии дахлдор ва амрномаҳои Бонки миллии Тоҷикистонро риоя накардаанд; ба Бонки миллии Тоҷикистон маълумоти муқарраршударо сари вақт пешниҳод накардаанд ё онро носаҳеҳу нопурра пешниҳод намудаанд; фаъолияти мунтазами низоми пардохтиро таъмин накардаанд);

· ҳангоми аз ҷониби Бонки миллии Тоҷикистон дар рафти назорати низомҳои пардохтӣ муайян шудани далели номутобиқатӣ ба маълумоте, ки дар асоси он ба оператори низоми пардохтӣ иҷозатнома дода шуда буд;

· ҳангоми аз ҷониби Бонки миллии Тоҷикистон бозхонд гардидани иҷозатнома барои анҷом додани амалиёти бонкӣ аз ташкилоти қарзие, ки оператори низоми пардохтӣ мебошад;

· ҳангоми барҳамхўрии оператори низоми пардохтӣ, ки ташкилоти қарзӣ намебошад, ҳамчун шахси ҳуқуқӣ дар рўзи дигар, ки ба Бонки миллии Тоҷикистон оид ба барҳамхўрии оператори низоми пардохтии мазкур маълум шудааст;

· бо асосҳои дигари муқарраркардаи санадҳои меъёрии ҳуқуқии Ҷумҳурии Тоҷикистон ва Бонки миллии Тоҷикистон.”.

